
Dinạjpur  nạṅgraha  Ho̠ṭel
re  lạṭghaṭ  kạmi  do̠stey
saṕ o̠co̠yena Santal Kuṛi
 

Dinạjpur nạṅgraha reaḱ Jabed International Abasik
Ho̠ṭel re lạṭghạṭi bạrić kạmi do̠ste ho̠ṭelren
manager ar ho̠ṭel re kạmiạ kin 2 hoṛ salat́ 2 joṛa
kuṛi-ko̠ṛako saṕket́koa Ko̠to̠wali thanaren police.

04 O̠cto̠ber Ro̠bibar tikin ber ṅagraha reaḱ Bahadur
bajar ṭo̠ṭha re Jabed Super Markeṭ reaḱ 3 talale
Jabed  International  Abasik  Ho̠ṭelre  lạṭghaṭi
lekanaḱ bạrić kạmi ko ạyur khạtirte  o̠nko do̠ko
saṕo̠co̠yena.

Saṕo̠co̠akan  ko  kuṛi  koṛa  do̠ko  ho̠yo̠ḱ  kana-
Parbo̠rtipur Upo̠jilạ reaḱ Ramcandro̠pur ṭo̠ṭharen
Mo̠fej  kicrić bepariạ ren  ko̠ṛa Baccu Ali Limo̠n
(27), o̠na Upo̠jilạ renge  Simul jhuṛi santal ato̠
(ho̠ṛ at̠o) ren Alberikus  Hasdaḱ ren ho̠po̠nera Lo̠ta
Hasda (20). Kaharo̠l Upo̠jilạ reaḱ Ucitpur ṭo̠ṭheren
Mijanur Rahman Asik (28), o̠na Upo̠jilạren kuṛi Tania
Mo̠ho̠nto (18).

O̠nko̠  chaḍa  ho̠  Ho̠ṭel  Manager  Abdur  Rahim  Rakib
(40), ar ho̠ṭel ren kạmiạ Faruk Ho̠sen (28).

O̠na gho̠ṭo̠na do̠ police inspecṭor Md. Ziaul Haque
baḍae o̠co̠ḱ kana- o̠ko̠ kho̠bo̠r ńamkate ṅagraha
reaḱ Bahadur bajar ṭoṭha re Jabed Super Markeṭ reaḱ
3  talale  Jabed  International  Abasik  Ho̠ṭelre
lạṭghaṭi lekanaḱ bạrić kạmi ko ho̠yo̠ḱ kana.
Niạ o̠kte police aḱ mit́ do̠l calao̠ kate 2 jo̠ṛa
kuṛi-ko̠ṛa  ar  ho̠ṭel  manager  ar  kạmiạić  ko

gereptar  ket́  koa.   Niạ  gho̠ṭo̠na  aňjo̠m  tayo̠m
ho̠ṭel mạlik são jo̠gajo̠g reaḱ kurumuṭu lenre uni
do mo̠bile pho̠ne call bae saṕakada.

Tumạl- Dinajpur News

Sạgun Siknạt Guru Mãhã
Hudiń hudiń kho̠n aboaḱ siknạt do̠ eho̠boḱa. Abo sanamko
ge gidrạ kho̠n gebo̠n cet́ ago̠akada puthi reaḱ siknạtko ar
o̠na do̠ aboren siknạt Guru ṭhen kho̠nge. Joto manwakoá
jion rege Guru se Mahasoeaḱ ạḍi dạyik do menaḱa. Ente
hudiń umer re onkgema ti sapaṕkate bud akelko cet́ abokana.

Sạrige Mahasoe se guru do̠ ạḍi mano̠tan ho̠ṛkanako gãota
ar  sãotako̠re.  o̠nko̠aḱ  udo̠ḱ  dahartege  sanamko  hiḍiń
gidrạ kho̠n hara buruḱ dhạbić ko taṛameda ar sanakoaḱ
bud akel hudis bundis daṛe janamo̠ḱ kana. Siknạt Guru do̠
ạḍi bhạlaianićko hoyoḱa. O̠nko redo̠ nãwã hudis ar akel
reaḱ  jaṅ  aboreko  era  o̠nage  mit́  din  o̠mo̠n  kate  hara
buruḱa. Sanamko bo̠ge bạṛićko o̠ro̠ma. O̠nto̠r re dulạṛ
ar so̠ro̠s akel ko danaboa.

Teheń  05  october  goṭa  dhạrtire  siknạt  mãhã  hisạbte
mano̠toḱ din kana. Niạ dinre  dhạrtiren sanam siknạt Guru
lạgit́ Santals Times seć khon tahen kana aema aema mano̠t
johar ar sarhao.

Noakhạli  Begumganj  ren
ko̠cloṅakan  maejiuaḱ  video
alo pasnao reaḱ nẽhor
Noakhali reaḱ Begumganj Upojilạ ren mit́ maejiu kicrićko
bhanḍuṛkate  ạḍi  bạṛić  ko  kocloṅ  reaḱ  ghoṭona  re
Dhaka ar Narayanganj khon hoṛko gereptar akat́ kina RAB.

Niạ bhitrere Narayanganj kho̠n gereptar akan hoṛ ṭhen barhe
diso̠m reaḱ seṅgẽl sar ko ńam akada mente RAB ren mukhiạ
Ashik Billah baḍae o̠co̠akana.

Hola calaoen ńindạ noa gho̠ṭonare jopoṛao so̠ndeho̠te 2
ho̠ṛko gereptar kate court hotete police tire 7 din reaḱ
remand  ko  ardas  akada.  Sareć  ko  hõ  gereptar  reaḱ  ko
kurumuṭu kana RAB ar Police aḱ.

Koclo̠ṅ re paṛaoić maejiu do calao̠en ńindạ gereptar akan
2 hoṛ o̠na ghoṭona tuluć jopoṛao tahen reaḱ katha police
baḍae o̠co̠akat́ ko̠a. sarećko hõ saṕko lạgit́ police ko
kurumuṭu kana.

Police ko baḍae ocoḱ kana je mit́ cando̠ laha Upojilạ ren
mit́bar koṛa uni maejiu ko ko̠clo̠ṅ ledea. O̠na ghoṭo̠na
reaḱ vedio muṭhạnputhire (facebook re) pasnao tayo̠m aema
ho̠ṛ ko aema lekan  raṅgao kathako galmara arko ro̠ṛkeda
o̠na ghoṭona reaḱ biḱcạr ko dạbiakada.    

Tayo̠mte  police  ona  video  ńelte  o̠na  gho̠ṭo̠na  são
jo̠po̠ṛaoko  ko  saṕ  akat́ko̠a.  o̠na  tayo̠m   Begumganj
thanaren OC niạ babot ạḍi usạra bebo̠sthae hatao reaḱ
hukume emleda. O̠na video ńelte uni maejiu hõ aćren bo̠eha
ṭhen ko sendra ńamkedea.

Teheń No̠akhạli Sadar Ho̠spital re uni maejiuaḱ do̠cto̠ri
biḍạu hoyoḱ kana.

Niạ  gho̠ṭona  reaḱ  video  jemo̠n  ar  alo̠ko  pasano  o̠na
lạgit́ police neho̠r ko do̠ho̠ akada. Ar jahae jo̠di o̠nae
pasnao uni do̠ pornography ạn ho̠tete sa̠jạie ńama menteko
husiạr akat́koa.

